
 

 
 

1 

 
 

 

 

 

  

 

 

 

 

             

 

 

 

 

 

 

 

 

 

 

 

 

 

 

ንዝኽሪ 18 መስከረም ብምስጢር ኣብ ውሽጢ ኤርትራ እተሕተም፡ ቦኽሪ ሕታም መጽሔት መቓልሕ ፎርቶ ቁጽሪ 1 መስከረም 2013 

ብዓርቢ ሓርነት እትዳሎ ምስጢራዊት መጽሔት • arbiharnet@gmail.com ▪ 00112405608826 
 

ቃል መቓልሕ ፎርቶ 

ህዝቢ ኤርትራ ካብ ዘመነ ጥንቲ ጥቅምቲ ኣትሒዙ ንሪሙን 

መሰሉን ዝተቓለስ፡ዉሑድ መወዳድርቲ ጥራይ ዘለዎ መስዋኢቲ 

ዝኸፈለ ኩቡር ህዝቢ እዩ። እንተኾነ ግን ዘይከምትጽቢቱ ሎሚ 

ዝነብሮ ዘሎ ጸልማት ናብራ እቲ ኣብ ዓለም ዝሓሰመን ዝኸበድን 

እዩ ።  

ስለዚ ከኣ እዮም እቶም በዚ መዳርግቲ ኣልቦ ጭቆና  ብዙሕ 

ዝጉሃዮ ሙዑታት ኣባላት ሓይልታት ምክልኻል ኤርትራ፡ ኣብ 

ከርሲ ሃገርና ዳግማይ መግዛእትን ዘይፍትሓዊ መንግስትን 

ኣይነፍቅድን ብምባል፡ ብ 21 ጥሪ 2013 ኣብ ፎርቶ ሕምብርቲ 

ከተማ ኣስመራ ደይቦም ንውልቀ ምልኪ ብዓውታ ዝበድሁ። ሽሕ 

እኳ  መወዳእታ ስርሒት ፎርቶ ከምቲ ዝድለ እንተዘይከደ ፡ ነቲ 

ኣብ ኣፈርክቡ ዝርከብ ጃንዳ ህግደፍ ግን ሓሞቱ ቶኪሳ ብፍርሒ 

ከብዱ ማይ ከምዝሓቁፍ ዝገበርት ፍልማዊት ፍጻሜ  ናይቲ ብሕጂ 

ዝኽሰት ህዝባዊ ማዕበል  እያ።  

“መቓልሕ ፎርቶ” ካኣ ነቲ ኣብ መጀምርታ 2000 ዓመተ ምህረት 

ዝጀመረ ድሒሩ ከኣ ብስርሒት ፎርቶ ዝተደርዐ  ህዝባዊ ናዕቢ ኣብ ናይ 

መወዳእታ ዕላምኡ ንምብጻሕ ከም መብጻዓኣ ወሲዳ ንተጽዕኖታት 

ውልቀምልኪ ጢሒሳ፡ ድሕሪ ናይ 12 ዓመታት ምዕጻው ጋዜጣታት ብሕቲ  

ደበኽ ትብለኩም ዘላ።  

ዕላማ “መቓልሕ ፎርቶ” ነቲ ብመዳርግቲ ኣልቦ መግዛእቲ ህግደፍ 

ጃጅዩ ዘሎ ህዝቢ ኤርትራ ፍናኑን ሞራሉን ሓፍ ብምባል፡ ናይ 

ቃልሲ ወኑ ኣብ ዝላዐለ ጥርዙ ከምዝድይብ ብምግባር፡ 

ንውልቀምልኪ ኣኸለ ኢሉ ንኽብድሆ ምልዕዓል እዩ። ከምኡ ‘ውን 

ነቲ ኣብ ውሽጥን ደገን  ዝካየድ ዘሎ ናይ ፍትሒ ቃልሲ 

ብምትእስሳር ፡ ነቶም ኣብ ውሽጢ ሃገርና ዝርከቡ ተባዓት ተቓለስቲ 

እዋናዊ ሓበረታ ንምሃብ ብምስጢር  እትሕተም ናይ ጽንዓትን 

ቆራጽነትን መጽሔት እያ። ብናይ ኩላትና ደገፍን ተሳትፎን  እዚ 

ናይ ለውጢ ቃልሲ ግብራዊ ኣብ ምግባር ከይትሓለለት ክትሰርሕ 

ምዃና ከኣ በዚ ኣጋጣሚ ከተበስረኩም ትፈቱ። 

 فورتو صدي كلمة
 

 حقوقه اجل من الزمان قديم من الإرتري الشعب ناضل

 بين الا مثيل  لتضحياته لاتجد جبار شعب هو و وكرامته

 معاناته زدادت ا توقعاته عكس ولاكن .الشعوب من ليلالق

 في معاناتاً الاشد من اصبحت ان الي الاسوء الي سئ من

 .العالم
 الذين البواسل الارترية الدفاع لقوات لابد كان لذالك

 التحدي مسيرة يواصلو ان الاضطهاد بمرارة استشعرو

 حيث  ٠٢٢٢ العام بداية  في بدات التي الدكتاتورية ضد

 في فورتو قلعة باِعتلاء  ٠٢٢٢يناير من ٠٢ال يوم قامو

 ان رغم .للديكتاتورية صريح تحدي في اسمرا قلب

 في الرعب ادخلت لكنها مطلوب هو كما تنجح لم العملية

 للثورة الاولي الشرارة بمثابة وكانت الهقدف زمرة وسط

 .الشعبية
 التي الشعبية للثورة مواصلتاً تاتي "فورتو صدي" هاهي

 اخذت وقد .الاخير هدفها تحقق فورتولكي بعملية بدات

 الخوف حاجز كسر و الهدف ذلك تحقيق عاتقها علي

 ورفع الديكتاتوربالداخل قبل من فرضت التي والقيود

 يتحدي لكي النضالية روحه واشعال شعبناهناك معنويات

 عاماً ٢٠ بعد النور تري وهاهي .كفا ويقول الديكتاتورية

  "فورتو صدي" .ارتريا في المستقلة رائدالج اغلاق من

 لربط وتهدف بسرية وتطبع والتحدي الصمود جريدة هي

 في البواسل الناشطين ومد بالخارج الداخلي الحراك

 تقوم سوف بانها تؤكد و الراهنة بالمعلومات الداخل

 و امكانيات من ماتملك بكل اهدافها لتحقيق بواجبها

 .الجميع ومشاركة بمساعدت

ሌላ ምስ ዓርቢ ሓርነት 

ዓርቢ ሓርነት ብኣብ ደገ ዝነብሩ ኤርትራውያን መንእሰያት ኣብ 
ሕዳር 2011 እተመስረተት ዝተፈላለዩ ኣብ ኤርትራ ለውጢ ንምጻእ 
ይሕግዙ እዮም ዝበለቶም ሓስባትን መልኽትታትን ናብ ኤርትራ 
ብመንገዲ ቴለፎን ፡ፖስተር፡ ናይ ሬድዮ መልኽትታትን 
እተመሓላልፍ ብኤርትራዊ ዓቕሚ እትምወልን እትመሓደርን ናይ 
ለውጢ ዋህዮ እያ። እቲ ቀንዲ ዕላማኣ ከኣ ነቶም ኣብ ደገን ኣብ 
ውሽጥን ዘለው ናይ ለውጢ ሓይልታት ምትእ ስሳር እዩ። 

ፕሮጀክት ዓርቢ ሓነት ካብ እትምስረት ኣትሒዛ ክሳብ እዚ ዝሓለፈ 
ወርሒ ነሓሰ ልዕሊ 100.000 (ሚኢቲ ሽሕ) ዝኸውን ዝተፈላለዩ 
ሓሳባት ዝሓዘለ ናይ ቴሎፎን መልእኽትታት ዘርጊሓ። ከምኡ ‘ውን 
ብምትሕባባር ናይቶም ኣብ ወሽጢ ኤርትራ ዝረከቡ ኣባላታ ኣቢላ 
ኣብ ሰነ 2011 መርድእ ሓርነት ሃገርይ ዝብል ነቶም ካብ ወልቀ 
ምልኪ  ኣምሊጦም ኣብ ኢድ ብምሸጣ ሰብ ገንዘብ ዘኻዕብቱ 
በደዊን ዝብሃሉ ግብጻውያን ዝሞቱን ዝሳቐዩን ዘለዉ ኤርትራውያን 
ኩነታት ዝገልጽ ናይ መርድእ ፖስተር ኣብ ዝተፈላልዩ ጎደናታት 
ኣስመራ ለጢፋ።  ብተወሳኺ ኣብ መስከረም 2012  እድሪስ ኣቦ 
ዓረ ዝረኣየ ዓይኑ ይብራህ እትብል  ምልክታ ኣብ ዝተፈላለዩ ናይ 
ምልክታ ሰሌዳታት ኣብ ከተማ ኣስመራ ዘርጊሓን ሰብ ብኣንክሮ 
እናኣንበቦ ከሎ ዘርኢ ናይ ቪድዮ ሰእሊ  ብመገዲ ፈይስቡክ ኣቢላ 
ንቡዝሕ ሰብ ኣላልያ።  ቀጺላ ‘ውን ኣብ ቅነ መዓልቲ ነጻነት 
ኤርትራ 2013 ኣብ ከተማ ኣስመራ  ይኣክል ባርነት ዝብል ፍላየር 
ብኢድ ንብርክት ዝበሉ ዜጋታት ዓዲላ። ከምኡ’ውን ኣብ  
ከተማታት  መንደፈራ፡ ደቀምሓረ፡ ከረንን ከም ዝዝርጋሕ ጌራ።  

ዓርቢ ሓርነት ነቲ ኣብ ኤርትራ ዝካየድ ዘሎ ናይ ለውጢ 
ምንቅስቓስ ኣቓልቦ ማሕበረ ሰብ ዓለም ንኽረክብ ምስ BBC: 
AFP: NPR Finanicial Times: International Bussines 
Times: VOA ካልኦት ማዕከናት ዜና ቃለ መጠይቓት ኣካይዳ። 

ኣብ መደምደምታ ተስፋን ደሌትን ዓርቢ ሓርነት፡ ሓንቲ ካብ 
ውልቀምልኪ ናብ ዲሞክራስያዊ ምሕደራ ዝተሰጋገረት፡ ንህዝባ 
ብዘይ ኣፋላላይ እትሕብሕብን እትናብን ሃገር ክውንቲ ኮይና 
ምርኣይ ‘ዩ። ነዚ ህያው ንምግባር ከኣ ኩሉ ዝካኣላ ከም 
እተበርክት በዚ ኣጋጣሚ ቃላ ተሕድስ። 
 

 

 

 

መጸዋዕታ ዓርቢ ሓርነት ንኹሉ ኤርትራዊ 

 በብዝጥዕመኩም መምስታኣምንዎ 

ተወደቡ። 

 ንለውጢ ዝጽውዑ ጽሑፋትን መል 

እኽትታትን ዘርግሑ። 

 ኣብ ትምህርቲ፡ ስራሕ፡ እትነብርሉ 

ከባቢታትን ዘለኹሞ ኣሃዱታትን 

ኣጋጣሚ ኣብ ዝረኸብኩምሉ ን 

ህግደፍ በድሁ። 

 ብህግደፍ ንዝፍጸሙ ግፍዕታት ብናይ 

ሞባይል ቪድዮ ወይ ደረቕ ስእሊ 

ብምስኣል ናብ’ዚ ኣብ ቀዳማይ ገጽ 

ተጠቒሱ ዘሎ ኤ-መይል ለኣኹ። 

 

 



 

 
 

3 

 

 

     

 

 

      

 

 

 

 

 

 

 

 

 

 

 

 

 

 

 

 

 

 

 

 

 

 

 

ባህልን  ልምድን  ሕብረተ  

ስብ  

ኤርትራ 

ሹም ፍረሓንስ ገያሻይ ስለ ዝነበሩ ኣብ መገዶም ምስ ሐደ 

ሃብታም ሰብአይ ተራኸቡ። እቲ ሰብኣይ ብስሞም ጸዊዑ 

ሰላም ድሕሪ ምባል፡ ቀጺሉ እንታይ ድአ አናህብ ምስ ወፈሩ 

መጺእኩም በሎም። ሹም ፍረሓንስ ኣናህብ ይውፈሩ 

ድአምበር እቲ ቆፎ እቲ መዓር ኣብ ገዛ እዩ ዘሎ ኢሎም 

ብነገሩ ገሪምዎም ዘረብኡ ስለ ዘየሕጎሶም ነቶም ኣብመገዲ 

ዝረኸብዎም ሰባት ገዝኡ ኣበይ ከም ዝኮነ ሐቲቶም ናብ 

ገዝኡ ከይዶም ንበዓልቲ ቤቱ ረኪቦም፡ ስምዕስኪ ሕንጦ 

ጓለይ ምስዚ ሰብአይ ከመይ ኢልኪ ሐዳር ትገብሪ፡ 

ዘይጠቅም ሰብአይ ዶአይኮነን።ኢሎም ብዙሕ ሕማቅ ነገራት 

ናይቲ ስብአይ ነገርዋ።  

ቀጺሎም ኣብ ዘረብኦም ክትፍትሖ ከም ዘለዋ ንሶም 

ክምርዓውዋ ከም ዝክእሉን ስለ ዝገለጹላ ብዘረብኦም 

ተአማሚና፡ ሰብአያ ምስ መጸ ሕማቅ ገጽ አርአየቶ እሞ 

ብኡንብኡ ንክፋትሑ ስለ ዝነገረቶ እቲ በዓል ቤታ እንታይ 

ከም ዝኮነት ንምፍላጥ ተጨኒቁ እንታይ ኮንኪ እንታይ 

ጎዲሉኪ እዩ ኢሉ እንተሓተታ፡ ኣነ ምሰኻ ሐዳር 

አየድልየንን'ዩ።  

ኣቦታተይ ጸውዓለይ በለት ንሱ ዝገብሮ ጠፊእዎ ኩነታቱ 

ገሪምዎ አቦታትን ዓበይቲ ዓድን ጸውዓላ። በቲ መዓልት ቆጸሮ 

እቶም ክፉትሑ ዝቐረቡ ሰብአይን ሰበይትን ምስ ቀረቡ 

እቶም ሽማግለ በቲ ናብርኦም እንደሐሰቡ እንታይ ከም 

ዘራኽቦም እንተሓተትዎም ኩነታቱ ስለ ዝገረሞም ሐደ 

ካብቶም ሰማዕቲ መንዶ ረኺቡካ ነይሩ ኢሉ እንተሓተቶ 

ሹም ፍረሓንስ ኣብ መንገዲ ረኺቦምኒ ነይሮም እንታይ 

ደኣ ኣናህብ ምስ ወፍሩ መጺእኩም ኢለዮም ነይረ በሎም። 

ሓጺር ገምጋም ህሉው ኩነታት ደምበ ደለይቲ ፍትሒ 

ኤርትራ 

ኣብ መግለጺ ዓርቢ ሓርነት ናይዚ ሕታምዚ ከምዝተገለጸ ሓደ 

ካብ ዕላማታት ናይዚ ፕሮጀችት ነቲ ኣብ ውሽጥን ኣብ ደገን 

ለውጢ ንምምጻእ ዝግበር ቃልሲ ከም መራኸቢ ድንድል 

ብምዃን ኣብ ኤርትራ ዲሞክራስያዊ ለውጢ ዝመጻሉ ኩነታት 

ምቅልጣፍ’ዩ። ስለዝኾነ ድማ ኣብዚ ዓምዲ’ዚ ነቲ ኣብ ደገ 

ዝግበር ቃልሲ ዘንጸባርቑ ጽሑፋት ብቐጻሊ ከነእንግድ ኢና። እቲ 

ኣብ ደገ ዝግበር ቃልሲ ኣዝዩ ሰፊሕን ዓሚቁን ዝለዝኾነ ኣብዚ 

ንኡስ ዓምዲ ብሓንሳብ ጾሚቕኳ ከተቕርቦ ዝካኣል ኣይኮነን። 

ስለዝኾነ ንሎሚ ሓጺር መእተዊ ወይ ገመጋም ከነቕርብ ኢና። 

ኣብ ዝመጽእ ሕታማት ድማ  ኣብ ክፋላት ከፋፊልና ብሰፊሑ 

ከነቕርበልኩም ምዃና ቃል ንኣቱ። 

ስርዓት ህግደፍ ኣብ ውሽጢ ኤርትራ ዝኾነ ይኹን ፖለቲካዊ 

ባይታ ንተቓወምቱ ስለዘየፍቅድ ደምበ ተቓውሞ ኤርትራ ኣብ 

ስደት ዝዓስከረ’ዩ። እዚ ደንበ ተቓውሞ ካብ ቅድሚ ናጽነት 

ዝጀመረ ኮይኑ ኣብ ዝሓለፈ ውሑዳት ዓመታት ብናህሪ ዝዓቢ ዘሎ 

ሓይሊ’ዩ።  ሕመረት ናይዚ ሓይሊ’ዚ ከምቲ ኣብ ካልእ ሃገራት 

ዝረአ ፖለቲካዊ ስልጣን ንምርካብ ዘይኮነስ፡ ነቲ ኣብ ሃገርና ዘሎ 

ዘይፍትሓዊ  ምሕደራ ንምቕያር ስለዝኾነ ካብ ደንበ ተቓውሞ፡ 

ደንበ ደለይቲ ፍትሒ ኢልካ ምፍላዩ ዝሓይሽ ኮይኑ ይስማዓና። 

ኩነታት ደንበ ደለይቲ ፍትሒ ኤርትራ ንምግምጋም 

ኣመዓባብልኡ (evolution) ኣብ መድረኻት ከፊልካ ምርእዩ 

ሓጋዚ’ዩ። ንምግምጋሙ መታን ክሕግዘና ክሳብ ሕጂ ተበጺሑ 

ዘሎ ምዕባለታት ኣብ ሰለስተ መድረኻት ከፊልና ክንርእዮ 

ክንፍትን ኢና። እዚ ካኣ፧ ቅድሚ 2001 ዝነበረ መድረኽ፣  ኣብ 

መንጎ 2001ን 2011 ዝነበረ መድረኽን፣  ድሕሪ 2011 ዝመጸ 

መድረኽን ኢልና ክንርእዮ ይከኣል።  

እቲ ቀዳማይ መድረኽ (ቅድሚ 2001) ህግደፍ ዓብላሊ ኢድ 

ሒዝሉ ዝነበረ መድረኽ’ዩ። ኣብዚ መድረኽ’ዚ መብዛሕትኡ ኣብ 

ውሽጢ ይኹን ኣብ ደገ ዝነበረ ኤርትራዊ ንሓቀኛ ምስሊ 

ህግደፍን መራሒኡ ኢሰያስ ኣፈወርቅን ጽቡቕ ጌሩ ይፈልጦም 

ስለዘይነበረ፡ እቲ ኣብ ደምበ ደለይቲ ፍትሒ ኮይኑ ዝቃለስ ዝነበረ 

ብቁጽሪ ውሑድ’ዩ። መብዛሕትኦም ኣብዚ መድረኽ’ዚ ዝነበሩ 

ተቓለስቲ እቶም ንኢሰያስ ካብ ቀደም ዝፈልጥዎ ኣባላት ተጋድሎ 

ሓርነት ኤርትራ (ተ.ሓ.ኤ.) ዝነበሩ ተጋደልቲ’ዮም።  

እቲ ካልኣይ መድረኽ ካብ 2001 ክሳብ መጀመርታ 2011 

ዝነበረ መድረኽ ዝሽፍን ኮይኑ፡ ህግደፍ ይኹን ደንበ ደለይቲ 

ፍትሒ ዓብላሊ ኢድ ዘይሓዝሉ፡ ዝበዝሕ ኣብ ደገ ዝነብር 

ኤርትራዊ ከም ተዓዛባይ (silent majority) ዝነበረሉ 

መድረኽ’ዩ። ኣብዚ እቲ ቀንዲ ንለውጢ ዝደረኸ ሓይሊ እቲ ኣብ 

2001 ኣብ ሞንጎ መሪሕነት ህግደፍ ዘጋጠመ ምምቕቓልን 

ዲሒሩ ዝሳዓበ ምእሳር ጉጅለ 15፡ ምዕጻው ናይ ብሕቲ 

ጋዜጣታትን ምእሳር ኣሰናዳእተንን፣ ምስራዝ ተመዲቡ ዝነበረ ናይ 

መጀመርያ ሃገራዊ ምርጫን’ዩ። ድሕሪ እዚ ፍጻሜ’ዚ  ህዝቢ 

ኤርትራ ሓቀኛ ምስሊ ኢሰያስን ሰዓብቱን ክበርሃሉ ስለዝጀመረ 

ንህግደፍ ዝገብሮ ዝነበረ ደገፍ ኣቋረጸ።  

 

 

ብዙሓት ኣብ ደገ ዝነብሩ ኤርትርውያን ‘ውን ኣብ ደንበ ደለይቲ ፍትሒ 

ተጸንቢሮም ክቃለሱ ዝጀመሩሉ መድረኽ‘ዩ። 

እዚ ኩነታት ንሚዛን ሓይሊ ህግደፍን ደንበ ደለይቲ ፍትሕን ዝቐየረ መድረኽ 

ኮይኑ፧ ህግደፍ ደገፍቱ ዘጥፋኣሉ ደንበ ደለይቲ ፍትሒ ድማ ብብዝሒ ደገፍቲ 

ዝረኸበሉ እዋን’ዩ። ይኹን እምበር እቲ ኣብ ደንበ ደለይቲ ፍትሒ ዝነበረ 

ምንቅስቓስ ነቲ ካብ ደንበ ህግደፍ ዝወጸ ህዝቢ ብግቡእ ክጥርንፎ ስለዘይካኣለ፡ 

እቲ ፍትሒ ንምምጻእ ዝግበር ቃልሲ ከምቲ ዝድለ ውጽኢት ከምጽእ ኣይካኣለን።  

እቲ ሳላሳይ መድረኽ ካብ 2011 ንዳሓር ዘሎ ጊዜ ዝምልከት ኮይኑ እዚ 

መድረኽ፡ እቲ ብማዕዶ ኮይኑ ዝዕዘብ ዝነበረ ሰብ፡ ብፍላይ ድማ መንእሰይ ናብ 

ቃልሲ ዝተጸንበርሉ ደንበ ደለይቲ ፍትሒ ዓብላሊ ኢድ ዝሓዘሉ ግዜ’ዩ።  ኣብዚ 

እቲ ቀንዲ ደራኺ ሓይሊ እቲ ኣብ መጀመርታ 2011 ኣብ ሰሜን ኣፍሪቃ 

ዝተፈጸመ ዕዉት ህዝባዊ ናዕቢ’ዩ። በቲ ኣብ ሰሜን ኣፍሪቃ ዘጋጠመ ኩነታት 

ዝተታባብዑ ኣብ ደንበ ደለይቲ ፍትሒ ዝቃለሱ ዝነበሩ መንእሰያት ነቲ ብማዕዶ 

ኮይኑ ንቓልሲ ዝዕዘብ ዝነበረ መንእሰይ ንምብርባር ኣብ Fecabook ንለውጢ 

ዝጠልብ ምትእኽኻብ  ጀመሩ። ኣብ ውሽጢ ሓጺር ጊዜ ካኣ ልዕሊ 10 ሽሕ 

ተኸታተልቲ ከጥርዩ  ስለዝኻኣሉ እቲ ኣብ Facebook ዝነበረ ምትእኽኻብ ኣብቲ 

ኣብ ባይታ ዝግበር ዝነበረ ምንቅስቃሳት ርኡይ ለውጢ ከምጽእ ጀመረ። እዚ ሓዲሽ 

ሓይሊ መንእሰይ ድማ ንዝግበር ዝነበረ ቃልስታት ብርኡይ ለወጦ። ህግደፍ 

ንመጀመርታ ጊዜ ካብ ደለይቲ ፍትሒ ክሃድሙን ኣኼባታቶምን ፈቲቫላቶምን 

ብሕቡእ ከካይዱ ጀመሩ። ብደለይቲ ፍትሒ ዝውደቡ ሰለማዊ ሰልፍታትን 

ምንቅስቃሳትን ድማ ንፖለቲካዊ ባይታ ኤርትራ ብርኡይ ዓብለሎ። ደንበ ደለይቲ 

ፍትሒ ድማ ቅድሚኡ ርእይዎ ዘይፈልጥ ብዝህን ሓይልን ረኸበ። እቲ ለውጢ ኣብ 

ብዝሒ ሰብ ጥራሕ ዘይኮነስ ኣብ ዓይነት ናይቲ ዝግበር ቃልሲ ‘ውን ርኡይ ለውጢ 

ኣኸቲሉ ‘ዩ። ሎሚ ደንበ ደለይቲ ፍትሒ ሰፊሕ ዝርጋሔ  ዘለዎን  ኩለንተናዊ 

ቃልሲ ዘካይድ ምንቅስቃስ’ዩ።  ገለ ካብቶም ዝካየዱ ንጥፈታት እዞም ዝስዕቡ 

ምጥቃስ ይከኣል እዩ። 

ሰፊሕ ውዳበ ኣብ ኩሉ ኤርትራውያን ዝርከቡለን ከተማታት ዓለም፣ ብፍላ ድማ 
ናይ መንእሰያት ማሕበራት። 
ኣብ መንጎ ደንበ ደለይቲ ፍትሒ ዘሎ ውዳበን ምትሕግጋዝን ንምድንፋዕ ዝግበር 
ዓበይቲ ዝተታት፡ ኣኼባታት፡ ኮንፈረንሳት (conferences) ምክያድ። 
ኣብ ደንበ ደለይቲ ፍትሒ ዝግበር ቃልሲ ዝቃላሓሉ ብዙሓት ሰዓብቲ ዘለውዎ ናይ 
መራኸቢ መሓውራት (facebook, paltalk, internet, radio) ምውናን። 
ምምስራት ህግደፍ ዘካይድዎ ኣኼባታትን ፈስቲቫላትን ንምፍሻል ዝከታተል ጥሙር 
ሓይሊ ። 
ኣብ መንገዲ ስደት ሽግር ንዘጋጦሞም ኤርትራውያን መንእሰያት ዝተሓጋገዙ 
ማሕበራትን ውልቀሰባትን ምትካል።    
ምህላው ብርክት ዝበሉ ኣብ ኣህጉራውን ዲፕሎማስያውን መዳያት ዝነጥፉ 
ተቓለስቲ።  
ተሳታፍነት ብስነጥበብን ባህልን ንቓልሲ ደንበ ፍትሒ ዘደንፍዑ ሰብ ሞያ 
ወዘተ ዝኣመሰሉን እዮም። 

ዘኒ የኢትዮጵያ ምግብ ቤት 
1320 ratoga Ave. 

 San Jose, CA 95129 

(408) 615-8282 

 

 

 

 

 Our Doctors  
Dr. Rafia Syed  
Dr. Farhan 

Syed 

Hagos Teckle  
(650) 

 

 

 

Saba Resturant 

 

    ንሳቶም …ምእንታና ኣብ ዒራ-ዒሮ  ይሳቐዩ! ንሕና'ከ ምእንትኦም እንታይ ጌርና? 

 ንዝኽሪ 18 መስከረም ብምስጢር ኣብ ውሽጢ ኤርትራ እተሕተም፡ ቦኽሪ ሕታም መጽሔት መቓልሕ ፎርቶ ቁጽሪ 1 መስከረም 2013 

Interview 

 
 ሕቶ......ድሕሪ ባይታኻ ዶ'መላለካና? 

ሕቶ...መዓስ ዓመተ ምህረት ኢኻ ናብ   ኣሜሪካ መጺእካ?  

 

 

ሕቶ......ሂወት ኣብ ኣሜሪካ ከመይ ትግምቶ ነርካ፡ እዚ 

ምስ'ቲ ብግብሪ ዝርኣኻዮ ተሳንዩዶ? 

 

 

 

ሕቶ....ነቶም ኣብ መጀመርታ ዝገጠሙኻ ብድሆታት ብኸመይ 

ገጢምካዮም? 

 

 

 

ሕቶ...ዝምድናኻ ምስ ማሕበረ ኮም ኤርትራውያን ኣብ ሳንታ 

ክላራ ከመይ ኢዩ? 

 

 

 

 

ሕቶ....ተሞክሮ ኣብ ጆብኮር ከመይ ነይሩ? 

 

 

 

 

 

 

 

 

 

ሕቶ...ኣብ መወዳእታ ኣብ ሕጂ ናብ 

ሃገር ኣሜሪካ ዝስደዱ ኤርትራውያን ካብ 

ናትካ ቶሞክሮ እተካፍሎም ትደሊ ነገር 

እንተ ሃልዩ ምሓበርካና ዶ? 

 

 

 

 

 

 

የቀንየልና ስለ'ቲ ግዜኻ  

 

የቀንየለይ ኣነ እውን 

 

 

ኣሰናዳእቲ 
መጽሔት ልዝብ 
ኣብርሃም ነጋሽ 

Abraham Negash 

ገዛኢ ዘርእሰናይ 

Ghezai Zersenaye 

ተሓጋጋዚ 

ጀርጆ ሃብተ 

Georgo Habte. 
ኣማኻሪ  

ዶ/ር የውሃንስ ገብረማርያም 
 


